CYNGOR CYMUNED LLANNOR
Cofnodion cyfarfod a gynhaliwyd Nos Fawrth 2ail o Fedi 2025 am 6.30 o’r gloch yn Ganolfan Y Ffor.

01/09/25 Presennol: Yn y Gadair Ceri Hughes, Dafydd LI Lloyd, Silyn Roberts, Richard M Williams, Shon
Evans, Gwyn Jones, Sioned Huws, Owain H Jones, Kit Ellis, Thomas Owen Williams, Stanley Roberts, Y
Cynghorydd Sirol Richard Glyn Roberts.

02/09/25 Ymddiheuriadau: Steffan Jones, Y Cynghorydd Sirol Anwen Davies.
03/09/25 Datgan diddordeb: Dim

04/09/25 Cofnodion Cyfarfod a gynhaliwyd ar y 1af o Orffennaf 2025.
Cyflwynwyd, cadarnhawyd ac arwyddwyd cofnodion cyfarfod y Cyngor a gynhaliwyd ar y dyddiad uchod,
cynigwyd yn gywir gan Silyn Roberts ac eiliwyd gan Richard M Williams.

05/09/25 Materion yn codi o’r cofnodion trwy ohebiaeth

a) Sefydlu Gwefan Newydd — diweddariad

b) Archwilio Cymru — Cwblhau archwiliadau cyfrifon 2021/22, 2022/23, a 2023/24.

¢) Cronfa Gwynedd Ni — Cais am grant — diweddariad ar y gwaith yng nghae chwarae Efailnewydd.

ch) Ysgol Abererch - Cais am gyfraniad ariannol tuag a phryniant blodau ar gyfer y potiau blodau cymunedol.
d) Cymdeithas Tai Adra — Eiddo ar gael i’w osod yn 5 Pemprys, Pentreuchaf.

dd) E-bost Andrew Gregson, Uwch Beiriannydd Traffig — Cais gwaharddiad parcio Efailnewydd (gwybodaeth
wedi ei anfon drwy e-bost).

e) Cynghorydd Sirol Anwen Davies — Cais wedi ei dderbyn o Efailnewydd i osod arwydd digidol sydd yn
cadarnhau cyflymder ceir yn y pentref.

f) E-bost Cylch yr laith — Gwarchod ac adfer cymunedau Cymraeg (gwybodaeth wedi ei anfon drwy e-bost)

g) E-bost Bethan Williams, Rheolwr Iechyd a Lles — Gwynedd Oed Gyfeillgar — Gwahoddiad i fynychu
cyfarfod o’r Cyngor Cymuned.

ng) E-bost Deb Critchley, Swyddog Ymgysylltu Cymunedol, Gofal Canser Tenovus — Gwahoddiad i1 fynychu
cyfarfod o’r Cyngor Cymuned

h) Ymweliad Gwyndaf Williams, Grwp Cynefin — Datblygiad posibl yn Y Ffor (cyrraedd am 7.30 o’r gloch)
1) E-bost Cynllunio Cadnant - Ymgynghoriad cyn cyflwyno cais ar dir ger T’ n Lon, Y Ffor.

Penderfyniad: Eitem a - Adroddodd y Clerc fod y gwaith ar y wefan newydd yn symud ymlaen yn dda iawn.
Gofynnwyd 1’r aclodau anfon lluniau o’u pentrefi er mwyn eu cynnwys arni. Eitem b - Derbyn y wybodaeth.
Cytunwyd i gysylltu ag Archwilio Cymru parthed y sieciau sydd heb eu cyflwyno. Eitem c - Adroddodd y
Clerc ei fod wedi llwyddo i ddenu grant am £7,900 er mwyn prynu sleid newydd ar gyfer cae chwarae
Efailnewydd. Mae sleid bellach wedi ei archebu hefo cwmni G L Jones a bydd yn cymryd hyd at dri mis 1
gyrraedd. Diolchwyd i’r Clerc am ei waith. Eitem ch - Cytunwyd i’r Cynghorydd Sirol Richard Glyn Roberts
gysylltu gyda’r ysgol er mwyn edrych pa gymorth sydd ar gael. Eitem d - Derbyn y wybodaeth. Eitem dd -
Cytunwyd i drafod y mater ymhellach yng nghyfarfod mis Hydref. Eitem e - Adroddodd y Clerc ei fod wedi
derbyn gwybodaeth gan Adran Draffig, Cyngor Gwynedd. Byddai angen cyfraniad o £5,000 gan y Cyngor
Cymuned er mwyn prynu a gosod yr arwydd. Cytunwyd i beidio a chefnogi cais a hynny a’r sail nad oes cyllid
ar gael gan y Cyngor Cymuned. Eitemau f, g & ng - derbyn y wybodaeth. Eitemau h & i - Derbyniwyd
cyflwyniad gan Bennaeth Tai a Rheolwr Datblygu Grwp Cynefin ar ddatblygiad arfaethedig ar dir ger Ty’n
Llon, Y Ffor. Adroddwyd fod y broses ymgynghori statudol ar y cais cyn cynllunio yn parhau am 28 diwrnod.
Roedd nifer o drigolion lleol hefyd yn bresennol gyda gwrthwynebiadau cryf i’r datblygiad. Cytunwyd i anfon
y sylwadau canlynol:

fynegi gwrthwynebiad unfrydol y Cyngor Cymuned i’r cyfryw ddatblygiad ar y seiliau canlynol:

1 Clerc: Haydn Jones, Bryn y Felin, Penrallt, Pwllheli, LL53 SUE. ffon: 01758-614291

1. Maint y datblygiad. Byddai datblygu 27 o dai yn golygu cynnydd o tua 10% ym maint y pentref ac felly’n
debygol o beryglu gwead ieithyddol-gymdeithasol y pentref.
2. Ni chyflwynwyd tystiolaeth gadarn o’r galw lleol am dai ymysg poblogaeth y ward i gyfiawnhau maint y
datblygiad. Nid ymddengys bod maint y datblygiad yn cyfateb i’r gwir alw am dai ymysg y boblogaeth leol ym
mhentref Y Ffor a’r cyffiniau. Byddai datblygiad bychan ar raddfa lai yn fwy cyfaddas i anghenion yr ardal.
3. Yn ool Cyfrifiad 2021, mae 78% o boblogaeth Y Ffor yn siarad Cymraeg. Mae unrhyw ddatblygiad tai heb
fod amod iaith yn ystyriaeth yn y polisi gosod yn debygol o danseilio’r Gymraeg fel iaith gymunedol. Yn yr un
modd, mae gorddarpariaeth o dai, y tu hwnt i’r galw yn lleol, yn darparu ar gyfer mewnlifiad ac yn debygol o
arwain at ostyngiad yng nghanran y boblogaeth sy’n siarad Cymraeg.
4.  Mae pryder eisoes yn lleol ynghylch lefel y traffig sy’n pasio drwy’r pentref a chyflymder y traffig. Ni
allai datblygiad o’r maint hwn ond dwysau’r broblem.
5. Gwrthodwyd ceisiadau yn y gorffennol diweddar oherwydd diffyg capasiti’r system garthffosiacth. Mae
hanes diweddar o lefelau llygredd annerbyniol o uchel yn Afon Erch. Byddai’r datblygiad arfaethedig yn
bwysau ychwanegol ar system garthffosiaeth sydd eisoes yn annigonol.
6. Pwysau datblygiad o’r maint hwn ar isadeiledd a gwasanaethau’r ardal (yr ysgol, gwasanaethau iechyd ac
ati).
7. Gwrthwynebiad gan drigolion lleol i ddatblygiad o’r fath.

06/09/25 Ceisiadau Cynllunio
a) C25/0572/40/AC: Ffatri Pemprys, Pentreuchaf - Cais ar gyfer ymgymryd a gwaith heb gydymffurfio ag
amod 3 (gorffeniad cerrig) a 4 (unol a chynlluniau) ar ganiatad cynllunio C24/0106/40/DT.
b) C25/0551/40/DT: Bungalow, Felin Llannor, Llannor - Estyniad ac addasiadau gan gynnwys addasu'r eiddo
o fyngalo un llawr i eiddo deulawr ynghyd a dychwel rhannu o’r eiddo gwreiddiol.
c) C25/0518/40/DT: Cae’r Ffynnon, Efailnewydd — Estyniad un llawr ochr.

Penderfyniad: Eitem a — dim sylw. Eitemau b & ¢ — cefnogi.

07/09/25 Ceisiadau cynllunio wedi eu penderfynu arnynt gan Gyngor Gwynedd
a) C25/0446/40/DT: Dyffryn, Stad Pengwern, Efailnewydd — Estyniad ac addasiadau arfaethedig ynghyd a
newidiadau mewnol — Caniatdu gydag amodau.
b) C25/0401/40/TR: Fferm Gellidara, Penrhos - Uwchraddio llinell uwchben 11kv presennol i dri cham -
Caniatdu yn ddiamod.
c) C25/0381/40/TR: Maes Carafanau Trallwyn, Llwyndyrys - Uwchraddio llinell uwchben 11kv presennol 1
dri cham - Caniatdu yn ddiamod.
ch) C25/0357/40/TR: Ty Du Uchaf, Pentreuchaf - Uwchraddio Ilinell uwchben 11kv i dri cham - Caniatau yn
ddiamod.
d) C25/0149/40/AC: Ysgubor Mela, Llannor — Diwygio amod 1 o ganiatad cynllunio C10/0836/40/LL 1
ymestyn cyfnod gweithredu i 2 flynedd ychwanegol er mwyn cyflwyno gwybodaeth i ryddhau amod cyn
cychwyn y gwaith. (trosi rhan o adeilad allanol yn uned gwyliau) — Caniatau gydag amodau.
dd) C24/0883/40/LL: Hafan y Mor, Pwllheli - Adeiladu seilwaith ategol i ddarparu 1 carafan sefydlog
ychwanegol yn ardal stablau isaf (ardal 10) i alinio nifer y carafanau ar y safle gyda chaniatad presennol 1324
o unedau yn unol ag amodau ar gais cynllunio C23/0250/40/LL.
e) C24/0882/40/LL: Hafan y Mér, Pwllheli - Adeiladu seilwaith ategol i ddarparu 4 carafan sefydlog
ychwanegol yn ardal stablau isaf (ardal 6) i alinio nifer y carafanau ar y safle gyda chaniatad presennol 1324
o unedau yn unol ag amodau ar gais cynllunio C23/0250/40/LL.
f) C24/0880/40/LL: Hafan y Mor, Pwllheli - Adeiladu seilwaith ategol i ddarparu 4 carafan sefydlog
ychwanegol yn ardal stablau isaf (ardal 6) i alinio nifer y carafanau ar y safle gyda chaniatad presennol 1324
o unedau yn unol ag amodau ar gais cynllunio C23/0250/40/LL.
g) C24/0181/40/AM: 28 Mill Terrace, Efailnewydd — Adeiladu ty deulawr wedi ei osod yn nol o’r briffordd 1
greu dau lecyn parcio o fewn y safle — Gwrthodwyd.

Penderfyniad: Derbyn y wybodaeth.

08/09/25 Rhaglen waith Cyngor Gwynedd
Dim i law.

09/09/25 Materion ariannol
1. Cyfanswm Taliadau am fis Medi 2025 £10,424.00
Costau Bancio hyd at 14.07.25 £5.40
Cyfrif Cyfredol Balans 15.07.25 £13,664.94
Llai Sieciau 2024/25 heb eu cyflwyno £929.60
Llai Sieciau 2025/26 heb eu cyflwyno £10,424.00
Arian wrth law yn y Cyfrif Cyfredol ar 6l taliadau £2,311.34
7. Balans yn y cyfrif cadw 03.08.25 £16,788.91
Penderfyniad: Eitem 1 — talu. Eitemau 2 i 7 — derbyn y wybodaeth. Cytunwyd i gymeradwyo siec i Iolo Rhys
Williams am £400 am y gwaith o dynnu’r hen sleid, cau tyllau a lefelu’r tir yng nghae chwarae Efailnewydd
(siec thif 101458).

Sk wbd

10/09/25 Cyngor Gwynedd.

a) Gorchymyn Cyngor Gwynedd — Ffordd y B4415 yn Efailnewydd gwaharddiad trafnidiaeth trwodd dros dro —
gwaith gan Scottish Power i gychwyn ar y 15fed o Fedi am 5 diwrnod

Penderfyniad: Derbyn y wybodaeth.

11/09/25 Un Llais Cymru
Dim 1 law.

12/09/25 Cerebral Palsy Cymru
Cais am gyfraniad ariannol
Penderfyniad: Cynnwys ar restr cyfraniadau blynyddol.

13/09/25 Materion y Gymuned
a) Pentref Llannor — Adroddwyd fod arwyddion ffordd wedi eu cadw tu 61 i’r lloches bws. Nodwyd hefyd
fod cyflwr cyffredinol y pentref yn flér iawn.
b) Lloches bws pentref Abererch — Adroddwyd fod coeden yn tyfu o’r cae cyfagos ac bellach yn pwyso yn
erbyn y lloches bws.
¢) Y ffordd o Pentreuchaf tuag at Llannor — Adroddwyd fod y cloddiau angen eu torri yn nol gan fod y
tyfiant bellach yn ymestyn i’r ffordd ac yn creu rhwystr i gerddwyr a cherbydau.
ch) Cyn safle Ysgol Hafon Lon, Y Ffor — Adroddwyd nad yw’r rhwystrau pren wedi eu gosod yn nol ger y
fynedfa a bod modd i geir barcio yno. Nodwyd hefyd fod y “big bale” yn parhau i fod yno ers amser yr
Eisteddfod.
d) Arwyddion 20 m.y.a. Efailnewydd (ochr Nefyn) — Adroddwyd fod tyfiant o’r cloddiau yn rhwystro
gyrwyr rhag gweld yr arwyddion.
Penderfyniad: Eitemau a, b, ¢ & ch — cyfeirio’r materion ymlaen at yr Adran Briffyrdd. Eitem ch — cyfeirio’r
mater at Adran Eiddo’r Cyngor.

